
ТАҚРИЗ

ба автореферати диссертатсияи Алҷуанӣ Султон Абдукарим дар мавзуи 
“Вижагиҳои забонии матнҳои сиёсии тарҷумашуда аз забони форсӣ ба 
забони арабӣ (бар асоси расонаҳои ^уууулгпалг (^'), ччч.ВВС регвхап ( & 

с^)” барои дарёфти дараҷаи илмии доктори фалсафа (РЬ.Б)-доктор аз 
рӯйи ихтисоси 6В020900 - Шарқшиносӣ (6Б020901 - Забони форсӣ)

Мавриди таҳлил қарор додани хусусиятҳои тарҷумавии матнҳои 
сиёсии расонаҳову фазои иттилоотии хориҷӣ аҳамияти муҳими илмиву 
амалӣ дорад, зеро воситаҳои ахбори омма муҳимтарин падидаи 
таҳаввулоти иҷтимоиву сиёсӣ буда, дар ташаккули афкори ҷомеа нақши 
бориз доранд. Аз ин ҷиҳат мавзуи диссертатсияи Алҷуанӣ Султон дар 
мавзуи “Вижагиҳои забонии матнҳои сиёсии тарҷумашуда аз забони 
форсӣ ба забони арабӣ (бар асоси расонаҳои \у\у\¥дгпалг (^дЛ), \у\у\у.ВВС 
рег81ап (сз^ ^)” мубрам ва хеле саривақтӣ буда, метавонад барои 
равшанӣ андохтан ба хусусиятҳои забонии матнҳои сиёсии форсӣ ва 
арабӣ ва нозукиҳои тарҷума дар сатҳи лексикӣ, сарфиву наҳвӣ ва маъноӣ 
мусоидат намояд.

Аз мутолиаи автореферати диссертатсия бармеояд, ки он аз 
муқаддима, се боб, даҳ фасл, хулоса ва феҳристи сарчашмаҳои 
истифодашуда иборат аст.

Қисмати муқаддимаи диссертатсияи илмй мувофиқи талаботи ин 
намуди корҳои илмӣ таҳия гардида, дар он муаллиф аз мубрамии 
интихоби мавзуъ, дараҷаи таҳқиқи он, мақсаду вазифаҳои пажуҳиш, 
бозёфтҳои илмӣ, метод ва методологияи тадқиқоти илмӣ, арзишҳои 
амалию назарии диссертатсия ва ҳамчунон, масъалаҳои меҳварӣ барои 
дифоъ маълумот додааст. Бояд зикр кард, ки тамоми қисматҳои 
муқаддимавии диссертатсия аз ҷиҳати масъалагузорӣ ва муаррифии онҳо 
дар доираи талаботи КОА-и назди Президенти Ҷумҳурии Тоҷикистон 
таҳия гардида, мантиқан якдигарро тақвият мебахшанд.

Дисеертатсия таҳқиқу пажуҳиши вижагиҳои тарҷумаи матнҳои 
сиёсӣ, меъёрҳои арзёбии тарҷумаи матнҳои сиёсӣ аз форсӣ ба арабиро 
фаро гирифта, муаллиф масоил ва мабоҳиси марбут ба мавзуъро дар се 
боб тарҳрезӣ ва ҳар бобро ба фаслҳо дастабандӣ намудааст.

Дар боби аввали диссертатсия - “Асосҳои назарии тарҷума” муҳаққиқ 
масъалаҳои ҷойгоҳи тарҷума миёни пажӯҳишҳои забоншиносӣ, назарияи 
тарҷума, тарҷума дар масири таърих, пайдоиш ва ривоҷу равнақи 
тарҷума дар ҷаҳони ислом, иртиботи тарҷума бо риштаҳои дигари 

забоншиносӣ ва таснифи матнро аз нигоҳи тарҷумашиносӣ бо такя ба 
мақолаву рисолаҳои илмии муҳаққиқону тарҷумашиносон таҳлилу баррасӣ 
карда, ба натиҷагириҳои назарраси илмӣ даст ёфтааст.

Боби дуюми диссертатсия, ки “Мафҳуми «матни сиёсӣ» ва 
вижагиҳои он” унвон гирифтааст, диссертант дар он ба баррасии 
ҷузъиёт, хусусиятҳои асосии матни сиёсӣ, нақши он миёни дигар анвои 
матнҳо ва чанд масъалаи дигаре аз ин қабил пардохтааст, ки таҳқиқи 
чунин масоил дар шароити кунунӣ аз мавзуъҳои хеле мубрам ба ҳисоб 
мераванд.

Боби сеюми диссертатсия таҳти унвони “Таҳлили муқоисавии 
луғавӣ-грамматикии матнҳои тарҷумашуда аз форсӣ ба арабӣ” аз ду фасл 
иборат аст. Муаллиф дар фаслҳои боби мазкур матнҳои хабарӣ-сиёсии 
тарҷумашуда аз форсӣ ба арабӣ ва унвони онҳоро дар асоси равиши 
илмии таърихӣ-муқоисавӣ мавриди қиёсу пажӯҳиш қарор додааст.

Дар маҷмуъ, диссертатсия таҳқиқи мукаммали баанҷомрасида буда, дар 
рушди забоншиносии татбиқӣ саҳми арзанда мегузорад.

Автореферати диссертатсияи мавриди назар аз чанд ҷиҳат ҷолиби 
таваҷҷуҳ буда, пеш аз ҳама, зимни таҳқиқу баррасии мавзуъ ва масъалаҳои 
асосӣ истиқлоли андеша ба мушоҳида мерасад. Натиҷаҳои асосӣ хулосаҳои 
таҳқиқ ва тавсияҳои муаллиф дар 3 мақолаи маҷаллаҳои илмии 
тақризшавандаи Комиссияи олии аттестатсионии назди Президенти 
Ҷумҳурии Тоҷикистон таҷассум ёфтаанд. Автореферати диссертатсия ва 
мақолаҳои нашркардаи Алҷуанӣ С.А. мазмуну муҳтавои асосии 
диссертатсияи ӯро инъикос намудаанд.

Бандубаст ва муҳтавои автореферати мазкур ба талаботи фаннию 
сохтории кунунӣ ҷавобгӯ буда, дар баробари дастовардҳои зиёд дар 
автореферат баъзе норасоиҳо низ ба мушоҳида мерасанд. Барои беҳбудии 
корҳои баъдии пажуҳишии довталаби дараҷаи илмӣ зикри чанд нуктаро 
зарур мешуморем:

1. Ба андешаи мо дар автореферати диссертатсия баъзан такрори фикру 
андешаҳо ба мушоҳида мерасанд, ки хуб буд, бо ишорае иктифо карда шавад.

2. Дар автореферати диссертатсия баъзан ғалатҳои имлоӣ (саҳифаҳои 3, 
5, 6, 8, 18, 22) ба чашм мерасанд, ки рафъи онҳо боиси зиннати кор хоҳад 
шуд.

Ба таври умум, эродҳои зикршуда асосан ҷузъӣ ва ислоҳпазир буда, 
ҳангоми таҳия ва нашри монография ба назар гирифтани онҳо ба арзиш ва 
аҳаммияти илмию амалии кори таҳқиқии Алҷуанӣ Султон ҳусни аз ин ҳам 
бештар зам менамоянд.

Хулоса, автореферати диссертатсияи Алҷуанӣ Султон Абдукарим 
дар мавзуи “Вижагиҳои забонии матнҳои сиёсии тарҷумашуда аз забони 
форсӣ ба забони арабӣ (бар асоси расонаҳои \¥\у\¥лгпалг (^'), \у\у\¥.ВВС 
регзтап (^ с^)”, ки барои дарёфти дараҷаи илмии доктори фалсафа
(РЪ.О)-доктор аз рӯйи ихтисоси 6В020900- Шарқшиносӣ (60020901- 
Забони форсӣ) пешниҳод шудааст, ба талаботи КОА-и назди Президенти 
Ҷумҳурии Тоҷикистон ҷавобгӯ мебошад.

Муқарриз:

